
OHARRA: LANTOKIKO PRESTAKUNTZA MODULUTIK SALBUESTEA 
ARAUDIA
Hona Hezkuntza-sistemako Lanbide Heziketaren antolamendu orokorra ezartzen duen Errege Dekretuaren 39. artikuluak azaltzen duena (uztailaren 29ko 147/2011 ED):
“1. Lantokiko Prestakuntzako lanbide-modulua osorik edo zati batean salbuestea erabaki ahal izango da, lan-esperientziarekin bat etortzeagatik, baldin eta lanaldi osoko urtebeteko esperientzia egiaztatzen bada dagozkion lanbide-ikasketekin lotuta.
2. Lan-esperientziaren bidez hartutako lanbide-gaitasunak egiaztatzeari buruzko uztailaren 17ko 1224/2009 Errege Dekretuaren 12. artikuluan xedatutakoaren arabera justifikatuko da lan-esperientzia.
Uztailaren 17ko 1224/2009 Errege Dekretuaren 12. artikuluan ere honako hau adierazten da:
“1. Lanbide-esperientzia agiri hauek aurkeztuta justifikatutako da:
a) Langile soldatadunentzat:
Gizarte Segurantzako Diruzaintza Nagusiaren, Itsasoko Gizarte Institutuaren edo afiliatutako mutualitatearen ziurtagiria. Ziurtagiri horretan datu hauek zehaztu behar dira: enpresaren izena, lan-kategoria (kotizazio taldea) eta kontratazioaren aldia.

Lan-kontratua edo lan egin duen enpresaren ziurtagiria. Ziurtagiri horretan, datu hauek agertu beharko dira: kontratuaren iraupena, egindako jarduera eta jarduera hori egiten emandako denbora.

b) Langile autonomoek edo norberaren konturako langileentzat:
Gizarte Segurantzaren Diruzaintza Orokorraren edo Itsasoko Gizarte Institutuaren ziurtagiria, Gizarte Segurantzan dagokion erregimen berezian alta egindako aldiena. Horrez gain, garatutako jardueraren deskribapena eta jarduera hori egin duen denbora-tartea.
d) Borondatezko langileentzat edo bekadunentzat:
Laguntza eman dioten erakundearen ziurtagiria. Bertan, hauek jasoko dira zehazki:  egindako jarduerak eta funtzioak, horiek egin dituzten urtea eta eskainitako guztizko ordu-kopurua.
Administrazio eskudunek bultzatuko dute Gizarte Segurantzaren Diruzaintza Nagusiarekin komunikatzeko sistema elektroniko bat ezartzea, datu horiek transmititzeko.
2. Prestakuntza-bide ez-formalen bitartez eskuratutako lanbide-konpetentzien kasuan, izangaiak egiaztatu nahi dituen konpetentzia-atalekin zerikusia duen prestakuntza duela egiaztatuko duen dokumentuaren bidez egingo da justifikazioa. Dokumentu horretan prestakuntzaren edukiak eta orduak jasoko dira.
PROZEDURA
Lantokiko Prestakuntza modulutik salbuesteko eskaera egiteko, ikasleak ikasketa horiek emateko baimena duen ikastetxe batean egon beharko du matrikulatuta.
Ikaslearen espedientea jasota duen ikastetxe publikoko edo itunpeko ikastetxeko zuzendaritzak onartu beharko du salbuespen hori. 
Ikaslearen espediente akademikoan, ebaluazio-aktetan eta kalifikazio-liburuan jasoko da modulu hori egitetik salbuetsita dagoela.

